
emmo perso l’inzegno, l’estro e l’arte,
o l’è ûn naufragio senza sarvasion.

Cava, repiggio o cavo e o remescello:
O sciö Scovazzi co sciö Noberasco
no s’accorzan che gianco l’è o cavello?...
Han bello dî: — Cantae! — no basta ûn fiasco?[1]







GIUSEPPE CAVA
(Beppin da Cà)

Nato a Savona nel 1870. Autodidatta. Ingegno pronto e vivace, educato più che sui libri nelle varie vicende di una vita travagliosa. È il maggiore poeta dialettale savonese. Vivente.




I duzze meixi

I





Zenà cuminsa l’anno e veramente
Di prinsipianti o l’ha tûtti i difetti;
De votte o fila ben, ma de suvente
O no risparmia i gianchi sêu sciorbetti.

I vegi tegnan cunto de calende
Pe’ giûdicâ se bunn-a sià l’annata,
Se neiva o giurno sette, zà s’intende
Che a lûggio ghe saià ’na nevicata.

A scienza de calende a no fa falli,
E se ghe fè attensiun, lettui corteixi,
Ben megio puei savvei che no dai calli
O tempo che faià ’sti duzze rneixi.

Cattève ancun o Duppio Pescature
E miè de ben sciurbine e previxiuin;
Ridile poi cun posa da dutture
E i re ve proclamian di be.... stassuin.





	↑ Allusione ad un concorso di poesia dialettale savonese.

